Kənd təsərrüfatı, meşəçilik və balıqçılıq
Metodoloji izahlar

Müstəqil Azərbaycan Respublikasının tarixində kənd təsərrüfatının ikinci siyahıyaalınması 2015-ci il iyun ayının 1-dən 30-dək keçirilmişdir. Siyahıyaalmanın əsas məqsədi özündə kənd təsərrüfatının vəziyyəti və strukturu, onun potensialından istifadə edilməsi haqqında məlumatları ehtiva edən informasiya resurslarının formalaşdırılmasıdır. Kənd təsərrüfatı ölkə iqtisadiyyatında mühüm yer tutur. 2015-ci ildə respublikada istehsal olunmuş Ümumi Daxili Məhsulun 6,2 faizi, məşğul əhalinin 36,4 faizi bu sahənin payına düşmüşdür.

Kənd təsərrüfatı müəssisələrində muzdla çalışan işçilərin sayı 40,5 min nəfər olmuşdur. Fərdi sahibkar, ailə kəndli və ev təsərrüfatlarında kənd təsərrüfatı işlərində çalışanların sayı 3498,4 min nəfər olmuş, əsasən mövsümi kənd təsərrüfatı işlərini yerinə yetirmək üçün müvəqqəti olaraq kənardan da 714,5 min nəfər cəlb edilmişdir. Kənd təsərrüfatı işlərində çalışanların 6,2 faizinin eyni zamanda digər müəssisə və təşkilatlarda işlədikləri, 1,3 faizinin orta məktəb şagirdləri, 0,3 faizinin isə tələbə olduğu məlum olmuşdur.

Azərbaycan Respublikasının Dövlət Statistika Komitəsi 2008-ci ildən etibarən  “Meşə fondu və sair torpaqlarda meşə məhsullarının tədarükündə iştirak etmiş ailə kəndli və ev təsərrüfatları” üzrə ölkə ərazisində meşə massivlərinə yaxın ərazilərdə yerləşən yaşayış məntəqələrində  seçmə statistik müayinə keçirir. Müayinə nəticəsində meşə məhsullarının toplanmasında iştirak edən qadınlar haqqında məlumatlar əldə edilir.

Müayinənin müşahidə vahidi seçilmiş ailə kəndli və ev təsərrüfatlarında yaşayan bütün yaş qruplarına aid olan şəxslərdir. 

